
КОМИ РЕСПУБЛИКАСА ВЕСЬКӦДЛАН КОТЫРЛӦН ШУӦМ

Локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала лӧсьӧдан пӧрадок йылысь  
Россия Федерацияса сьӧмкуд кодекслӧн 169 да 184 статьяяс серти, Коми Республикаса «Коми Республикаын сьӧмкуд система да сьӧмкуд процесс» Оланпаслӧн 66 да 70 статьяяс серти Коми Республикаса Веськӧдлан котыр шуӧ:

1. Вынсьӧдны Локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала лӧсьӧдан пӧрадок содтӧдын индӧм серти.

2. Тайӧ шуӧм збыльмӧдӧм бӧрся видзӧдны Коми Республикаса Юралысьӧс вежысь - Коми Республикаса сьӧм овмӧсса министр В.А. Тукмаковлы.

3. Тайӧ шуӧмыс вынсялӧ сійӧс примитан лунсянь. 

Коми Республикаса Юралысь




           В. Гайзер

Сыктывкар 

2012 вося ода-кора тӧлысь 31 лун 

221 №

ВЫНСЬӦДӦМА

Коми Республикаса Веськӧдлан котырлӧн
2012 во ода-кора тӧлысь 31 лунся 221№ -а шуӧмӧн
 (содтӧд)
Локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала лӧсьӧдан 
пӦрадок 

1. Тайӧ Пӧрадок урчитӧ локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд бала (водзӧ – республиканскӧй сьӧмкуд бала) лӧсьӧдӧмлысь шӧр положениеяссӧ да кадколастъяссӧ, а сідзжӧ сійӧс лӧсьӧдӧм вылӧ колана документъяс да материалъяс дасьтан да сетан кадколастъяссӧ.

2. Тайӧ Пӧрадоклӧн могъяс вылӧ урчитсьӧ «сьӧмкудса планируйтӧмлӧн субъект» понятие – Коми Республикаса канму власьт орган, Коми Республикаса канму орган, кутшӧмъяс индыссьӧны Коми Республикаса республиканскӧй сьӧмкудлӧн ведомствоса рӧскод тэчасын.

Мукӧд понятие да термин, кутшӧмъясӧн вӧдитчӧны тайӧ Пӧрадокын, сійӧ вежӧртасаӧсь, мый  урчитӧма Россия Федерацияса сьӧмкуд оланпастэчасӧн.

3. Республиканскӧй сьӧмкуд бала лӧсьӧдігӧн сьӧмкуд планируйтан субъектъяслысь йитчӧмӧн уджалӧмсӧ координируйтӧ Локтан финансӧвӧй во да планӧвӧй кадколаст кежлӧ сьӧмкудса проектировкаяс серти правительственнӧй комиссия (водзӧ – Сьӧмкуд комиссия), кутшӧмӧс лӧсьӧдӧма Коми Республикаса Веськӧдлан котырлӧн 2007 во сора тӧлысь 31 лунся 172 №-а шуӧмӧн.

4. Сьӧмкуд планируйтан субъектъяс асланыс уджмогъяс сертиыс сетӧны:  

1) Коми Республикаса архитектура, стрӧитчӧм да коммунальнӧй овмӧс министерствоӧ тайӧ финансӧвӧй вося лӧддза-номъя тӧлысь 15 лунысь оз сёрӧнджык – Коми Республикаса канму могъяслы стрӧитӧмъяс да объектъяс, кутшӧмъясӧс колӧ стрӧитны локтан финансӧвӧй воын да планӧвӧй кадколастӧ Коми Республикаса республиканскӧй сьӧмкуд сьӧм тшӧт весьтӧ, лыддьӧг балаӧ капитальнӧя стрӧитӧм объектъяс пыртӧм йылысь вӧзйӧмъяс, Коми Республикаса канму уджтасъяс серти;

2) Коми Республикаса сьӧм овмӧс министерствоӧ:

а) ӧнія финансӧвӧй вося сора тӧлысь 1 лунысь оз сёрӧнджык:

сьӧмкуд планируйтан субъект серти локтан финансӧвӧй да планӧвӧй кадколаст кежлӧ Коми Республикалысь йӧзводзса нормативнӧй кӧсйысьӧмъяс олӧмӧ пӧртӧмсӧ могмӧдӧм вылӧ Коми Республикаса республиканскӧй сьӧмкуд рӧскод йӧрышлысь донъялӧмсӧ, мынтӧмлӧн сикасъяс серти, мыйяс урчитӧма Коми Республикаса лӧсялана оланпас пыртысь да нормативнӧй инӧда мукӧд актӧн, форма серти, мый урчитӧма Коми Республикаса республиканскӧй сьӧмкудлысь бюджетса ассигнованиеяс планируйтан методикаӧн, кутшӧмӧс вынсьӧдӧ Коми Республикаса сьӧм овмӧс министерство;

Коми Республикаса казеннӧй учреждениеясӧн, кутшӧмъяс серти сьӧмкуд планируйтан субъект пӧртӧ олӧмӧ учредительлысь могъяссӧ да уджмогъяссӧ, сетан мынтысяна могмӧсъясысь локтан финансӧвӧй да планӧвӧй кадколаст кежлӧ чӧжӧс прогноз;

б) ӧнія финансӧвӧй вося моз тӧлысь 20 лунысь оз сёрӧнджык – сьӧмкуд планируйтан субъектъяслысь да Коми Республикаса олӧмӧ пӧртысь власьт органъяс веськӧдлӧм улын  Коми Республикаса казённӧй канму учреждениеяслысь могъяс олӧмӧ пӧртӧмсӧ могмӧдӧмын локтан финансӧвӧй да планӧвӧй кадколаст кежлӧ сьӧмкуд ассигнованиеяслысь подулалӧмъяссӧ формаяс серти, мыйяс урчитӧма локтан финансӧвӧй да планӧвӧй кадколаст кежлӧ бюджетса ассигнованиеяс подулалӧм лӧсьӧдан методика вӧзйӧмъясӧн, кутшӧмъясӧс вынсьӧдӧ Коми Республикаса сьӧм овмӧс министерство, сьӧмкуд планируйтан программнӧй комплексын бюджетса классификациялӧн кодъяс кузя сьӧмкуд ассигнованиеяслысь медыджыд йӧрышсӧ ӧтпырйӧн юклӧмӧн;

в) ӧнія финансӧвӧй вося кӧч тӧлысь 19 лунысь оз сёрӧнджык – сьӧмкудса планируйтӧмлӧн субъект серти ӧнія финансӧвӧй воын Коми Республикаса республиканскӧй сьӧмкудлысь олӧмӧ виччысяна пӧртӧмсӧ донъялӧм, юкӧдъяс, юкӧдувъяс, торъя мога статьяяс да Россия Федерацияса рӧскод классификациялӧн рӧскод сикасъяс серти стӧчмӧдӧмӧн;

г) ӧнія вося кӧч тӧлысь 26 лунысь оз сёрӧнджык – локтан финансӧвӧй да планӧвӧй кадколаст кежлӧ меставывса сьӧмкудъясӧ бюджеткостса трансфертъяс юклӧм йылысь материалъяс, а сідзжӧ методикаяс (методика проектъяс), мыйяс серти индӧм бюджеткостса трансфертъяс кутасны юксьыны.

5. Сьӧмкудса планируйтӧмлӧн субъектъяс, кутшӧмъясӧс Коми Республикаса Веськӧдлан котыр урчитіс Коми Республикаса канму уджтас кывкутана олӧмӧ пӧртысь туйын:

сетӧны ӧнія финансӧвӧй вося моз тӧлысь 20 лунысь оз сёрӧнджык Коми Республикаса сьӧм овмӧс министерствоӧ Коми Республикаса канму уджтасъяслысь балаяс (Коми Республикаса вынсьӧдӧм канму уджтасъясӧ вежсьӧмъяслысь балаяс), кытчӧ пырӧ тшӧтш найӧс олӧмӧ пӧртӧмсӧ ресурсъясӧн могмӧдӧм Коми Республикаса сьӧм овмӧс министерствоӧн сетӧм сьӧмкуд ассигнованиеяслӧн медыджыд йӧрышъяс серти;

могмӧдӧны урчитӧм пӧрадок серти Коми Республикаса канму уджтасъяс вынсьӧдӧм йылысь (Коми Республикаса вынсьӧдӧм канму уджтасъясӧ вежсьӧмъяс пыртӧм йылысь) нормативнӧй инӧда актъяс дасьтӧм да Коми Республикаса Веськӧдлан котырӧ сетӧм, медым найӧс примитны тайӧ финансӧвӧй вося йирым тӧлысь 1 лунысь оз сёрӧнджык.

6. Коми Республикаса экономика сӧвмӧдан министерство сетӧ:

1) Коми Республикаса Веськӧдлан котырӧ тайӧ финансӧвӧй вося сора тӧлысь 1 лунысь оз сёрӧнджык - локтан финансӧвӧй да планӧвӧй кадколаст кежлӧ Коми Республикаса сьӧмкуд да вот политикаын шӧр нырвизьяс йылысь Коми Республикаса Веськӧдлан котырлӧн шуӧмлысь бала;

2) Коми Республикаса сьӧм овмӧс министерствоӧ:

а) ӧнія финансӧвӧй вося сора тӧлысь 1 лунысь оз сёрӧнджык:

локтан финансӧвӧй да планӧвӧй кадколаст кежлӧ Коми Республикаса социально-экономическӧй сӧвмӧмлысь прогноз;

локтан финансӧвӧй да планӧвӧй кадколаст кежлӧ пенсия дорӧ социальнӧй содтӧд мынтӧмъяс, мыйясӧс урчитӧма «Канмусянь социальнӧй отсӧг йылысь» Федеральнӧй оланпаслӧн 121 статьяӧн, вынсьӧдӧм могысь Коми Республикаын пенсионерлӧн овны судзсяна сьӧм мындалысь прогноз;

б) ӧнія финансӧвӧй вося сора тӧлысь 25 лунысь оз сёрӧнджык – Коми Республикаса канму уджтасъяс лыддьӧг, мыйясӧс колӧ пыртны республиканскӧй сьӧмкуд балаӧ, уджтасувъяс да дыр кадся торъя мога республиканскӧй уджтасъяс серти, олӧмӧ кывкутана пӧртысьяс да олӧмӧ содтӧд пӧртысьяс серти;

в) ӧнія финансӧвӧй вося сора тӧлысь 30 лунысь оз сёрӧнджык – ӧнія финансӧвӧй воын кольӧм кадколаст серти Коми Республикаса социально-экономическӧй сӧвмӧмлысь водзвыв кывкӧртӧдъяс да локтан финансӧвӧй воын Коми Республикаса социально-экономическӧй сӧвмӧмлысь виччысяна  кывкӧртӧдъяс.

7. Коми Республикаса архитектура, стрӧитчӧм да коммунальнӧй овмӧс министерство тайӧ финансӧвӧй вося сора тӧлысь 1 лунысь оз сёрӧнджык сетӧ Коми Республикаса сьӧм овмӧс министерствоӧ Коми Республикаса канму могъяслы стрӧитӧмъяс да объектъяс, кутшӧмъясӧс колӧ стрӧитны локтан финансӧвӧй воын да планӧвӧй кадколастӧ Коми Республикаса республиканскӧй сьӧмкуд сьӧм тшӧт весьтӧ, лыддьӧг бала, Коми Республикаса канму уджтасъяс серти.

8. Коми Республикаса туй агентство сетӧ Коми Республикаса сьӧм овмӧс министерствоӧ:

1) ӧнія финансӧвӧй вося сора тӧлысь 1 лунысь оз сёрӧнджык – локтан финансӧвӧй да планӧвӧй кадколаст кежлӧ чӧжӧсъяс прогноз, мыйяс лоӧны Коми Республикаса туй фонд лӧсьӧдан ӧшмӧсъясӧн, кутшӧмъясӧс администрируйтӧ Коми Республикаса туй агентство;

2) ӧнія финансӧвӧй вося сора тӧлысь 15 лунысь оз сёрӧнджык:

а) локтан финансӧвӧй да планӧвӧй кадколаст кежлӧ Коми Республикаса туй инфраструктура капитальнӧя стрӧитан объектъяс, кутшӧмъясӧс кутасны финансируйтны Коми Республикаса республиканскӧй сьӧмкудйысь бюджетса инвестицияяс тшӧт весьтӧ, лыддьӧглысь бала;

б) локтан финансӧвӧй да планӧвӧй кадколаст кежлӧ Коми Республикаса туй фонд ассигнованиеяслысь прогнозируйтан йӧрышсӧ юклӧм.

9. Коми Республикаса сьӧм овмӧс министерство:

1) ӧнія финансӧвӧй вося сора тӧлысь 5 лунысь оз сёрӧнджык мӧдӧдӧ Коми Республикаса туй агентствоӧ локтан финансӧвӧй да планӧвӧй кадколаст кежлӧ Коми Республикаса туй фондлӧн сьӧмкуд ассигнованиеяслысь прогнозируйтан йӧрышсӧ;

2) ӧнія финансӧвӧй вося сора тӧлысь 25 лунысь оз сёрӧнджык сетӧ Сьӧмкуд комиссияӧн видлалӧм вылӧ республиканскӧй сьӧмкуд балалысь шӧр характеристикаяссӧ да материалъяс, кутшӧмъясӧс колӧ сӧгласуйтны, Сьӧмкуд комиссия йылысь положениелӧн 4 пункт серти;

3) ӧнія финансӧвӧй вося моз тӧлысь 1 лунысь оз сёрӧнджык мӧдӧдӧ сьӧмкудса планируйтӧмлӧн субъектъяслы локтан финансӧвӧй да планӧвӧй кадколаст кежлӧ сьӧмкуд ассигнованиеяслысь медыджыд йӧрышъяссӧ;

4) ӧнія финансӧвӧй вося кӧч тӧлысь 17 лунысь оз сёрӧнджык сетӧ Коми Республикаса Веськӧдлан котырӧ республиканскӧй сьӧмкуд балалысь шӧр параметръяс тайӧ Пӧрадок дорӧ содтӧдын форма серти Коми Республикаса Веськӧдлан котырлӧн медматысса заседание дырйи видлалӧм могысь.

10. Коми Республикаса сьӧм овмӧс министерство урчитӧм уджмогъяс серти корӧ колана содтӧд юӧр, кутшӧмӧн вӧдитчӧны республиканскӧй сьӧмкудлысь бала лӧсьӧдігӧн.

11. Республиканскӧй сьӧмкуд балалысь параметръяссӧ дасьтӧны Россия Федерацияса сьӧмкуд оланпастэчас серти да подув пыдди пуктӧны:

Россия Федерацияса Федеральнӧй Собраниелы Россия Федерацияса Президентлысь быдвося Послание;

2020 воӧдз Коми Республика экономика да социальнӧя сӧвмӧдан стратегия, мый вынсьӧдӧма Коми Республикаса Веськӧдлан котырлӧн 2006 во рака тӧлысь 27 лунся 45 №-а шуӧмӧн;

локтан финансӧвӧй да планӧвӧй кадколаст кежлӧ Коми Республикаса социально-экономическӧй сӧвмӧмлысь прогноз;

локтан финансӧвӧй да планӧвӧй кадколаст кежлӧ Коми Республикаса сьӧмкуд да вот политикаын шӧр нырвизьяс.

12. Республиканскӧй сьӧмкуд балалысь чӧжӧс прогнозсӧ лӧсьӧдӧ Коми Республикаса сьӧм овмӧс министерство локтан финансӧвӧй да планӧвӧй кадколаст кежлӧ Коми Республикаса социально-экономическӧй сӧвмӧм прогнозлӧн петкӧдласъяс подув вылын вот да ӧктасъяс йылысь оланпастэчас да Россия Федерацияса сьӧмкуд оланпастэчас серти, а сідзжӧ Россия Федерацияса оланпасъяс, Коми Республикаса оланпасъяс серти, мыйяс урчитӧны вотысь ӧтдор чӧжӧс, да Коми Республикаса республиканскӧй сьӧмкудлысь чӧжӧс прогнозируйтан методика серти, кутшӧмӧс вынсьӧдӧма Коми Республикаса сьӧм овмӧс министерствоӧн. 

Федеральнӧй сьӧмкудйысь водзӧстӧг воӧм сьӧмсӧ пыртӧны республиканскӧй сьӧмкуд балалӧн чӧжӧс прогнозӧ локтан финансӧвӧй да планӧвӧй кадколаст кежлӧ федеральнӧй сьӧмкуд йылысь федеральнӧй оланпас бала серти (сэк, кор балаыс абу – планӧвӧй кадколаст кежлӧ вына федеральнӧй сьӧмкуд йылысь федеральнӧй оланпас серти).

13. Республиканскӧй сьӧмкуд балалысь сьӧмкуд ассигнованиеяссӧ планируйтӧны пӧрадок серти, мый урчитӧма Коми Республикаса республиканскӧй сьӧмкудлысь сьӧмкуд ассигнованиеяссӧ планируйтан методикаӧн, кутшӧмӧс урчитӧ Коми Республикаса сьӧм овмӧс министерство, сьӧмкудса планируйтӧмлӧн субъектъясӧн канму услугаяс сетӧм (уджъяс вӧчӧм) вылӧ канму заданиеяслӧн петкӧдласъясӧн вӧдитчӧмӧн. 

Коми Республикаса туй фонд лӧсьӧдӧны Коми Республикаса туй фондлысь сьӧмкуд ассигнованиеяс лӧсьӧдан да вӧдитчан пӧрадок серти, кутшӧмӧс урчитӧ Коми Республикаса Веськӧдлан котыр, тайӧ Пӧрадокӧн урчитӧм кадколастъяссӧ тӧд вылӧ босьтӧмӧн. 

14. Коми Республикаса сьӧм овмӧс министерство республиканскӧй сьӧмкуд балалӧн дасьтӧм водзвыв арталӧм петкӧдласъяс да тайӧ Пӧрадок серти сетӧм материалъяс подув вылын лӧсьӧдӧ республиканскӧй сьӧмкудлысь баласӧ.

15. Республиканскӧй сьӧмкудлысь баласӧ Коми Республикаса сьӧм овмӧс министерство сетӧ Коми Республикаса Веськӧдлан котырӧ ӧнія финансӧвӧй вося йирым тӧлысь 15 лунысь оз сёрӧнджык документъяса да материалъяса Коми Республикаса оланпас бала формаӧн Коми Республикаса «Коми Республикаын сьӧмкуд система да сьӧмкуд процесс» Оланпаслӧн 71 статья серти Коми Республикаса Каналан Сӧветӧ сетӧм йылысь помшуӧм примитӧм могысь.

Локтан финансӧвӧй во да планӧвӧй кадколаст кежлӧ 

Коми Республикаса республиканскӧй 

сьӧмкуд бала лӧсьӧдан пӧрадок дорӧ 

СОДТӦД 

	Локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд балалӧн 
ШӦР ПАРАМЕТРЪЯС

	

	

	

	Петкӧдлас
	Мында, сюрс шайт:

	
	_____ во
	_____ во
	_____ во

	ЧӦЖӦС, ставнас
	
	
	

	сы лыдын:
	
	
	

	вот чӧжӧс
	
	
	

	вотысь ӧтдор чӧжӧс
	
	
	

	водзӧстӧг воӧм сьӧм, ставнас
	
	
	

	сы лыдын федеральнӧй сьӧмкудйысь сьӧм
	
	
	

	казённӧй учреждениеясӧн сетӧм мынтысяна могмӧсъясысь чӧжӧс 
	
	
	

	РӦСКОД, ставнас
	
	
	

	сы лыдын планӧвӧй кадколаст кежлӧ рӧскодлӧн условнӧя вынсьӧдӧм йӧрыш
	х
	
	

	ПРОФИЦИТ (+) / ДЕФИЦИТ (-)
	
	
	

	Дефицит финансируйтан ӧшмӧсъяс
	
	
	

	Локтан финансӧвӧй во да планӧвӧй кадколастса быд во бӧрся локтан волӧн тӧвшӧр тӧлысь 1 лун кежлӧ Коми Республикаса пытшкӧсса канму уджйӧзлӧн медвылыс пом тшупӧд 
	
	
	


ЮӦР ТУЙЫН:

Сьӧмкудса планируйтӧмлӧн субъектъяс серти локтан финансӧвӧй во да планӧвӧй кадколаст кежлӧ Коми Республикаса республиканскӧй сьӧмкуд балалӧн рӧскод 

	Сьӧмкудса планируйтӧмлӧн субъект ним
	Мында, сюрс шайт:

	
	_____ во
	_____ во
	_____ во



